EUSKAL HERRIKO AGINTARITZAREN ALDIZKARIA 18. zk.

2023ko urtarrilaren 26a, osteguna

AGINTARIAK ETA LANGILERIA
Oposaketak eta lehiaketak

AGINDUA, 2023ko urtarrilaren 17koa, Hezkuntzako sailburuarena, sailburu beraren 2022ko azaroaren
16ko Agindua aldatzen duena. Horren bidez argitara eman ziren Hezkuntzako sailburuaren 2022ko
irailaren 22ko Aginduak deitutako hautaketa-prozeduretan jardungo duten Epaimahaien osaketa
(agindu horren bidez Euskal Autonomia Erkidegoko Bigarren Hezkuntzako, Hizkuntza Eskola Ofizia-
letako, Musika eta Arte Eszenikoetako, Arte Plastikoetako eta Diseinuko irakasleen, Maisu-maistren
eta desagertzear dagoen Lanbide Heziketako irakasle teknikoen kidegoetako iraupen luzeko aldi
baterako enplegua egonkortzeko salbuespenezko prozesurako deialdia egin zen).

Hezkuntzako sailburuaren 2022ko irailaren 22ko Aginduaren bitartez (2022ko irailaren 30eko
EHAA eta bere hutsen zuzenketa 2022ko urriaren 7ko EHAA), Euskal Autonomia Erkidegoko
Bigarren Hezkuntzako, Hizkuntza Eskola Ofizialetako, Musika eta Arte Eszenikoetako, Arte Plas-
tikoetako eta Diseinuko irakasleen, Maisu-maistren eta desagertzear dagoen Lanbide Heziketako
irakasle teknikoen kidegoetako iraupen luzeko aldi baterako enplegua egonkortzeko salbues-
penezko prozesurako deialdia egin zen. Agindu horren 5. oinarriak ezartzen duenaren arabera,
Hezkuntzako sailburuaren 2022ko azaroaren 16ko Aginduaren bidez, deitutako hautaketa-proze-
duretan jardungo duten epaimahaien osaketa eman zen argitara.

Agindu honen bitartez aldatzen da izendatutako epaimahaiburu baten ordezkoa, parte hartzea
eragozten dioten gorabeherak gertatu baitira.

Horren arabera,

EBAZTEN DUT:

Lehenengoa.— Hezkuntzako sailburuaren 2022ko azaroaren 16ko Agindua aldatzea, zeinaren
bidez argitara eman baitzen Hezkuntzako sailburuaren 2022ko irailaren 22ko Aginduaren bidez
deitutako hautaketa-prozeduran jardungo duten epaimahaien osaketa; agindu horren bidez Eus-
kal Autonomia Erkidegoko Bigarren Hezkuntzako, Hizkuntza Eskola Ofizialetako, Musika eta Arte
Eszenikoetako, Arte Plastikoetako eta Diseinuko irakasleen, Maisu-maistren eta desagertzear
dagoen Lanbide Heziketako irakasle teknikoen kidegoetako iraupen luzeko aldi baterako enplegua
egonkortzeko salbuespenezko prozesua deitu da. Hau da aldaketa:

I. eranskinean, Bigarren Hezkuntzako irakasleen kidegoko Teknologia espezialitateko C050
epaimahaiburu ordezkoa Idoia Amas Etxarri izan behar da.

Bigarrena.— Agindu honetan azaltzen den hautaketa-organoetako kideak ez du prozeduran
parte hartuko, eta Langileak Kudeatzeko zuzendariari horrela jakinaraziko dio frogagiriekin, baldin
eta Sektore Publikoaren Araubide Juridikoaren urriaren 1eko 40/2015 Legearen 23. artikuluak
aurreikusten dituen gorabeheraren batean sartuta badago, edo deialdi hau argitaratu aurreko bost
urteetan kidego eta espezialitate berean sartzeko hautaprobetarako izangaiak prestatzen lanik
egin izan badu.

Halaber, izangaiek hautaketa-organoetako kidea errefusa dezakete, baldin eta Sektore Publi-
koaren Araubide Juridikoaren urriaren 1eko 40/2015 Legearen 24. artikuluan aurrez ikusitako
betekizunak ematen badira.

Hirugarrena.— Agindu honek amaiera ematen dio administrazio-bideari eta bere aurka, berraz-
tertze-errekurtsoa jarri ahal izango zaio Hezkuntzako sailburuari hilabeteko epean, agindu hau
Euskal Herriko Agintaritzaren Aldizkarian argitara eman eta hurrengo egunetik aurrera, edo
administrazioarekiko auzi-errekurtsoa jarri ahal izango da Euskal Autonomia Erkidegoko Justizia
Auzitegi Nagusiko dagokion aretoan bi hilabeteko epean, aipatutako egunetik aurrera.

Vitoria-Gasteiz, 2023ko urtarrilaren 17a.

Hezkuntzako sailburua,
JOKIN BILDARRATZ SORRON.

